
Տնտեսական ¨ սոցիալական հարցերով եվրոպական հանձնաժողով
	ԱՀԲ/241

Եվրոպական հար¨անության քաղաքականության  գործողությունների պլանները Հարավային Կովկասի երկրներում


Բրյուսել, 14 մայիս, 2009
	Տնտեսական ¨ սոցիալական հարցերով եվրոպական հանձնաժողովի
Եզրակացությունը
Հարավային Կովկասի երկրներում
Եվրոպական հար¨անության քաղաքականության գործողությունների պլանների իրականացման  գործընթացում քաղաքացիական հասարակության մասնակցության մասին. Հայաստան, Ադրբեջան ¨ Վրաստան

	_____________

Զեկուցող՝ Անդրեյ Ադամչուկ
_____________



	

	

	

	  


2007 թվականի  փետրվարի 15-16-ին տեղի ունեցած Տնտեսական ¨ Սոցիալական հարցերով Եվրոպական Հանձնաժողովի լիագումար նիստի ժամանակ, գործելով իր ընթացակարգային նորմերի թիվ  29 (2) կարգի համաձայն՝ խորհուրդը որոշեց սեփական նախաձեռնությամբ եզրակացություն կազմել հետ¨յալի մասին.
Հարավային Կովկասի երկրներում Եվրոպական Հար¨անության Քաղաքականության (ԵՀՔ) գործողությունների պլանների իրականացման գործընթացում քաղաքացիական հասարակության մասնակցության մասին. Հայաստան, Ադրբեջան ¨ Վրաստան
 Արտաքին հարաբերությունների բաժինը, որը պատասխանատու էր նախապատրաստելու Հանձնաժողովի աշխատանքները հիշյալ թեմայի համար, 2009 թվականի ապրիլի 16-ին ընդունեց իր եզրակացությունը: Զեկուցողն էր պրն Անդրեյ Ադամչուկը:

Մայիսի 13-14-ը տեղի ունեցած իր 453-րդ լիագումար նիստի ժամանակ (մայիսի 14-ի հանդիպմանը) 151 կողմ, 2 դեմ ¨ 1 ձեռնպահ ձայներով Տնտեսական ¨ Սոցիալական հարցերով Եվրոպական Հանձնաժողովը ընդունեց հետ¨յալ եզրակացությունը 
*

*          *

1. Եզրակացություններ
1.1 Հարավային Կովկասը խիստ տարբեր է իր էթնիկական, լեզվական,պատմական, կրոնական  ¨ քաղաքական առանձնահատկություններով: Այս ամենի հետ միասին նա¨ շարունակվող տարածքային հակամարտությունները ¨ օտարների դարավոր տիրապետումը խոսում են այն մասին, որ  անկախ նահանգ կազմելու հարցը, ինչպես նա¨ ազգային պատկանելությունը ¨ անկախություն պաշտպանելը քաղաքացիական հասարակության կազմակերպություններից նույնպես շատ ջանքեր են պահանջում : 
1.2 Ո՛չ սոցիալական գործընկերները, ո՛չ այլ քաղաքացիական հասարակության կազմակերպությունները, մինչ օրս չեն կարողացել համապատասխան դերակատարություն ստանձնել ձ¨ակերպելու կամ իրականացնելու  Գործընկերության ¨ Համագործակցության մասին պայմանագրերի դրույթները, որոնք ուժի մեջ մտան 1999 թվականին,  ¨ ոչ էլ 2007-2011 թվականների գործողությունների պլանները,որոնք  կապված են Եվրոպական Հար¨անության քաղաքականության  հետ՝  այս փաստաթղթերի շուրջ ծավալված բանակցությունները սկսելուց ի վեր: 
1.3 Ե՛վ գործողությունների պլանի իրականացումը, ¨՛ համագործակցության պայմանագրերի համար նախատեսվող քննարկումները՝ որպես երկկողմ միջոցառումներ,իսկ Ար¨ելյան Գործընկերության նախաձեռնությունը՝  որպես բազմակողմ, հնարավորություն են ընձեռում, որպեսզի կազմակերպված քաղաքացիական հասարակությունը մասնակից լինի դրանց հետ կապված միջոցառումներին:Այնուամենայնիվ, այս ամենին հասնելու համար անհրաժեշտ է ¨՛ եվրոպական ինստիտուտների, ¨՛ անդամ պետությունների մասնակցությունը:
1.4 Եվրոպայի Խորհուրդը պետք է խրախուսի Հարավային Կովկասի երկրների կառավարություններին՝ ակտիվորեն համագործակցելու սոցիալական գործընկերների ¨ քաղաքացիական հասարակության կազմակեպությունների հետ՝ իրականացնելու գործողությունների պլանները, ինչպես նա¨ Գործընկերության ¨ Համագործակցության մասին պայմանագրերի դրույթները: 

1.5 Մի¨նույն ժամանակ, Եվրոպական ինստիտուտները պետք է շեշտադրեն, որ մարդու իրավունքները ¨ ժողովրդավարական չափանիշները, ինչպես նա¨  սոցիալական ¨ քաղաքացիական երկխոսության սկզբունքները հարգանք են պահանջում գործողությունների ծրագրի շուրջ ընթացող բանակցությունների ժամանակ:Գործողությունների պլանների իրականացմանը վերաբերող տարեկան հաշվետվությունները իրենց մեջ պետք է  ներառեն վերը նշված խնդիրների գնահատումը:Այն կարող է մեծացնել ¨՛ քաղաքացիական հասարակության կար¨որությունը, ¨՛ քաղաքացիական հասարակության կազմակերպությունների անկախությունը, ինչպես նա¨ կարող է դրական ազդեցություն ունենալ աշխատանքային ¨ կանաց իրավունքների հարցում ¨ երկուստեք ապահովել հիմնարար ¨ հավասար իրավունքներ: 
1.6 Ար¨ելյան Գործընկերության նախաձեռնությամբ  քաղաքացիական հասարակության համաժողովի կազմակերպումը կարող է աջակցել գործընկերության մեջ ներգրավված երկրները ներկայացնող կազմակերպությունների երկխոսությանը, ինչպես նա¨ նրանց ¨  պետական մարմինների միջ¨ ծավալվող երկխոսությանը Այնուամենայնիվ, պետք է ջանքեր գործադրել, որպեսզի համաժողովին մասնակցող կազմակերպությունները իսկապես ներկայացուցչական ¨ անկախ լինեն: Տնտեսական ¨ Սոցիալական հարցերով Եվրոպական Հանձնաժողովը կարող է կար¨որ դեր խաղալ՝ ապահովելու այս չափանիշների պահպանումը ¨  համաժողովի կայացումը: 
1.7 Բազմակողմանի կապեր պետք է հաստատել տարածաշրջանում ապրող մարդկանց ¨ կազմակերպությունների միջ¨, նա¨ Եվրամիության անդամ պետություններից՝ երկկողմանի սկզբունքով: Այս նպատակով Հարավային Կովկասի երկրներում ապրող մարդկանց համար մուտքի արտոնագիր (վիզա) ստանալու գործընթացը պետք է դարձնել ավելի դյուրին:
1.8 Եվրամիության ինստիտուտները, որոնք կարող են Հարավային Կովկասի տարածաշրջանի երկրների միջ¨ առկա հակամարտությունները լուծելու  մեջ դերակատարություն ունենալ, պետք է փորձեն քաղաքացիական հասարակության կազմակերպությունները ներգրավվել խաղաղության գործընթացի մեջ, որը հաշտեցման գործընթացի վրա կարող է դրական ազդեցություն ունենալ: 
2. Ներածություն
2.1 Հարավային Կովկասի տարածաշրջանը բաղկացած է երեք երկրներից՝ Հայաստան, Ադրբեջան ¨ Վրաստան: Չնայած այն հանգամանքին, որ այս տարածաշրջանը շատ մեծ տարածք չի զբաղեցնում, այնուամենայնիվ, տարածաշրջանի երկրները խիստ տարբերվում են միմյանցից իրենց էթնիկական, լեզվական,պատմական, կրոնական  ¨ քաղաքական առանձնահատկություններով: 
2.2 Իրավիճակն ավելի է բարդանում այն հանգամանքով, որ տարածաշրջանի երկու երկրները՝ Հայաստանը ¨ Ադրբեջանը, վերջին 20 տարվա ընթացքում Լեռնային Ղարաբաղի հարցի շուրջ հակամարտության մեջ են գտնվում, ¨ Վրաստանը, որը երկար ժամանակ է չի կառավարում իր  երկու վարչական տարածքները՝ Աբխազիան ¨ Հարավային Օսեթիան: Այնտեղ իրավիճակն ավելի է բարդացել Ռուսաստանի հետ վերջին պատերազմից հետո: 
2.3 Չնայած տարբեր ավանդույթներին, անցյալին ¨ դեպի զարգացումը անցած ուղիներին, Հարավային Կովկասի երկրները կապված են մեկ ընդհանուր անցյալով՝ Սովետական Միության անդամակցությամբ, որը առանձնահատուկ դրոշմ է թողել կյանքի տարբեր բնագավառներում, հիմնականում տնտեսական  ¨ սոցիալական ոլորտներում: 

2.4 Հարավային Կովկասի բազմաէթնիկ կառուցվածքի, ինչպես նա¨ շարունակվող զինված հակամարտությունների հետ¨անքով, ազգային պատկանելության հզորացման, պետություն ¨ հաստատություններ կառուցելու,ինչպես նա¨ անկախությունը պաշտպանելու խնդիրները մնում են առաջնային նշանակության հիմնախնդիրներ բոլոր երեք երկրներում, նա¨ քաղաքացիական հասարակության կազմակերպությունների համար: 
2.5 Քաղաքական իրավիճակը տարածաշրջանում բնութագրվում է որպես ժողովրդավարության տարրերի լուրջ բացակայությամբ : Վերջին անկախության շրջանում, որը հազիվ 20 տարվա պատմություն ունի, եղել են պետական հեղաշրջումներ, քաղաքացիական պատերազմներ ¨ հեղափոխություններ, որոնք ընդհանուր առմամբ հաջողվել են: Հաջորդող կառավարությունները փորձել են սահմանափակել քաղաքական ընդդիմության գործողությունները, վերահսկել զանգվածային լրատվության միջոցների աշխատանքը  ¨ ազդել քաղաքացիական հասարակության կազմակերպությունների վրա, հատկապես սոցիալական գործընկերների: Միայն Վրաստանում տեղի ունեցած վարդերի հեղափոխությունից հետո էր, որ այդ երկրում ժողովրդավարական փոխակերպում տեղի ունեցավ, չնայած որ ¨՛ անկախ կազմակերպությունները, ¨՛ օտարերկրյա դիտորդները մատնանշեցին մի շարք թերություններ, որոնցով գործում է Վրաստանի ժողովրդավարությունը: 
2.6  

Տնտեսական կացությունը ծանր է: Արդիական ենթակառուցվածքների          բացակայությունը,  հնացած տեխնոլոգիան, հայրենական արտադրության կապիտալ ներդրումների պակասը, ռազմական տեղակայումների ¨ զենքերի ֆինանսավորումը  ¨ շուկայի փլուզումը նախկին Սովետական Հանրապետություններում վատ տնտեսական պայմանների հիմնական պատճառներն են: Տարված իր գազի ¨ նավթի հանքերով, Ադրբեջանը հայտնվել է այլ իրավիճակում: Թե¨ մեկ հատվածի տնտեսական կախվածությունը  ¨ Լեռնային Ղարաբաղի ու Ադրբեջանի մերձակա շրջանների կորուստը ցույց է տալիս, որ երկիրը դեռ¨ս զգալի տնտեսական խնդիրներ ունի: 

2.6 Սոցիալական կացությունը նույնպես չափազանց ծանր է: Բնակչության զգալի մասը շարունակում է ապրել աղքատության շեմից ցածր, աղքատների ¨ հարուստների եկամուտների տարբերությունը արհեստականորեն աճում է, ¨ կան բազում սոցիալական խնդիրներ՝ հատկապես տարեցների ¨ հիվանդների շրջանում:Իրավիճակը ոչ մի կերպ չի բարելավվում, քանի որ գործազրկության մակարդակը բարձր է, ¨ բացի այդ, հատկապես Վրաստանում ¨ Ադրբեջանում, մեծ է պատերազմի հետ¨անքով փախստականների թիվը: Բացի այդ, մի շարք գնահատումերի համաձայն, Հարավային Կովկասում եկամուտների մինչ¨ 60% -ը առաջանում է ստվերային հատվածից, որը լուրջ սոցիալական խնդիրներ է ստեղծում: Շարունակվող համաշխարհային տնտեսական ճգնաժամը ավելի է  ծանրացնում այս շատ մռայլ իրավիճակը:Եվ այս ամենի վեր¨ում կա համատարած կոռուպցիայի խնդիրը: 
2.7 Հարավային Կովկասի երկրների աշխարհաքաղաքական կացությունը չափազանց բարդ է՝ պայմանավորված նրանց մեկը մյուսի ¨ հար¨ան երկրների հետ ունեցած դժվարին հարաբերությունների պատճառով:Պարզ է, որ նրանց աշխարհագրական մեկուսացումը աշխարհից դժվար կլինի հաղթահարել՝ առանց  հզոր հար¨ան երկրների ակտիվ մասնակցության, ինչպիսիք են Թուրքիան ¨ Ռուսաստանը: Նրանց շահերից է բխում բնականոն դարձնել ¨ բարելավել հարաբերությունները այդ երկրների հետ: Այն փաստը, որ Հարավային Կովկասի բոլոր երեք երկրները, Ռուսաստանի ¨  Թուրքիայի հետ միասին, անդամակցում են Ս¨ծովյան Տնտեսական համագործակցության կազմակերպությանը,  որը նոր բազմակողմանի տարածաշրջանային համագործակցության նախաձեռնություն  է, կարող է խիստ օգտակար լինել այս իմատով: 
2.8 Գյուղատնտեսությունը Հարավային Կովկասի երկրների պոտենցիալ առավելություններից մեկն է: Թե¨ այն զարգացած չէ, փլուզված է անցյալի անտրամաբանական քաղաքականության ¨ ներկայի թերի ներդրումների պատճառով, այնուամենայնիվ, լիովին կարգավորելով առ¨տրային հարաբերությունները՝ այս երեք երկրների ¨ իրենց ավանդական շուկայի՝ Ռուսաստանի միջ¨, կարող է  էական խթան հանդիսանալ գյուղատնտեսության զարգացման համար: 
3. Եվրոպական Հար¨անության Քաղաքականությունը  Հարավային     Կովկասում
3.1 Հարավային Կովկասը սկզբնապես չէր ընդգրկված Եվրոպական Հար¨անության Քաղաքականության (ԵՀՔ) մեջ. մինչ¨ որ տարածաշրջանը ազդարարեց, որ հետաքրքրված է ավելի սերտ հարաբերություններ ունենալ Եվրոպայի հետ, ¨ այս ամենին հետ¨եց վարդերի հեղափոխությունը Վրաստանում, որը համագործակցության նոր հեռանկարներ բացեց տարածաշրջանում: 

3.2 2006 թվականի նոյեմբերին երեք երկրների համար ընդունվեցին գործողությունների ծրագրերը, որին հետ¨եցին երկու տարվա բանակցությունները, որոնց արդյունքում  2007-2011 թվականների համագործակցության հիմք դրվեց: Գործողությունների ծրագրերի գերակայությունները նույնն են Հայաստանի, Ադրբեջանի ¨ Վրաստանի համար ¨ այլ խնդիրների հետ միասին ներառում են նա¨ հետ¨յալ խնդիրները.
· Ուժեղացնել օրենքի դերը՝ հատկապես բարեփոխելով դատական համակարգը՝ Եվրախորհրդի չափորոշիչներին համապատասխան,
· Ուժեղացնել ժողովրդավարությունը ¨ երաշխավորել, որ հարգված են մարդու իրավունքները, այլ դրույթների հետ միասին՝ աջակցելով տեղի կառավարությանը, 
· Պայմաններ ստեղծել, որպեսզի զանգվածային լրատվության միջոցները անկախ լինեն,
· Բարելավել տնտեսական վիճակը՝ գործարարության  ¨ ձեռնարկատիրության զարգացման համար ավելի լավ պայմաններ ստեղծելով, բարեփոխել հարկային համակարգը ¨ պայքարել կոռուպցիայի դեմ,
· Հասնել առավել կայունության՝ կայուն տնտեսական զարգացման ¨ սոցիալական  համախմբվածության աջակցման միջոցով՝ կրճատելով աղքատության ոլորտները ¨ միջոցներ ձեռնարկելով շրջակա միջավայրի պահպանության համար,
· Ուժեղացնել  տարածաշրջանային համագործակցությունը հարավային Կովկասում,
· Տարածքային հակամարտությունների խաղաղ լուծման համար միջոցներ  գտնել:
3.3 ԵՀՔ որ¨է կապ չունի Հարավային Կովկասի երկրների Եվրամիությանը հնարավոր անդամակցության հետ: Թե¨ այն սահմանում է ավելի սերտ համագործակցության ոլորտներ, որը կարող է այս երկրներին ավելի մոտեցնել օրենսդրական ակտերի ընդհանուր համակցության չափանիշներին: Հնարավոր է, որ այն հանգեցնի նրան, որ այս երկրները  միանան Եվրոպական Տնտեսական Գոտուն, եթե նրանք ցանկանան դա անել: 
3.4 Մինչ այժմ ո՛չ սոցիալական գործընկերները ¨ ո՛չ էլ քաղաքացիական հասարակության կազմակերպությունները նշանակալից դեր չեն խաղացել Գործընկերության ¨ Համագործակցության մասին պայմանագրերի ¨ Գործողությունների պլանների սկզբունքների շուրջ տարվող բանակցություններում  ¨ դրանք իրականացնելու մեջ, թե¨ իրավիճակը տարբեր է՝ կախված երկրից  ¨ այն հանգամանքից,թե որքան ակտիվ են անհատ կազմակերպությունները:Այն կազմակերպությունները, որոնք փորձել են ներգրավվել գործընթացի մեջ, իրենց իսկ նախաձեռնությամբ են դա արել՝ ավելի շատ իշխանությունների կամքին հակառակ գործելու, քան թե նրանց ցանկությամբ  առաջնորդվելու համար: 

3.5 Ե՛վ գործողությունների պլանների իրականացումը որպես հիմնական գործիք երկկողմ մոտեցման դեպքում ¨ ,որպես հավելում, Ար¨ելյան Գործընկերության նոր ¨ բազմակողմ նախաձեռնությունը հնարավորություն են ընձեռում քաղաքացիական հասարակության կազմակերպություններին ավելի շատ մասնակցել տեղի ունեցող  աշխատանքներին ¨ դրանց հետ կապված միջոցառումներին:Այնուամենայնիվ, որպեսզի այս կազմակերպություններին իսկապես հնարավորություն տրվի համագործակցելու, պետք է Եվրոպական Ինստիտուտների նախաձեռնությունը  ¨ վերահսկումը, նա¨ Եվրամիության անդամ երկրների գործընկեր կազմակերպությունների աջակցությունը:
4. Գործատուներ
4.1 Հարավային Կովկասի երեք երկրներում էլ գործատու կազմակերպությունները թվում է, թե գտնվում են իշխանության ուժեղ ազդեցության ներքո, նա¨ այն պատճառով, որ տնտեսական գործունեության կար¨որ մասը իրականացվում է պետական հատվածի կողմից: Այնուամենայնիվ, այս ազդեցության պատճառները ¨ տիրապետման  ձ¨երը նույնը  չեն բոլոր երկրներում:
4.2 Գործարար կազմակերպությունների ընդհանուր առանձնահատկություններից մեկը առ¨տրի ¨ արդյունաբերության պալատների կար¨որ նշանակությունն է: Թե¨ դրանք ճշտգրիտ իմաստով գործարար կազմակերպություններ չեն ,¨  նրանց գործունեության ¨ աշխատանքի ոլորտները ավելի լայն են , քան լոկ գործարարություն ներկայացնելը, որպես սոցիալական գործընկեր, նրանց ուժեղ կապերը կառավարության հետ ¨ հաճախ կիսակառավարական կարգավիճակը ցույց է տալիս, որ այս կազմակերպությունները շատ ազդեցիկ են, բայց հատկապես ոչ անկախ: 
4.3 Իրենց թուլության հետ¨անքով, այն փաստը, որ նրանք հատկապես ներկայացուցչական չեն ¨ կապված են պետական իշխանությունների հետ, որը սովորաբար ընդունվում է որպես կախվածության ձ¨, գործատու կազմակերպությունները այն դիրքում չեն, որպեսզի արհեստակցական  միությունների հետ բանակցությունների ժամանակ հասուն սոցիալական գործընկերոջ դեր կատարեն, որոնք հարկադրված են բազում խնդիրներ քննարկել ուղղակիորեն կառավարության հետ՝ անկախ նրանից դա նրանց դուր է գալիս, թե ոչ: Թե¨ գործատու կազմակերպությունների առանձնահատկությունները երկրից երկիր տարբերվում են:
4.3.1 Վրաստանում, չնայած շուկայական կողմնորոշում ունեցող կառավարությունից մասնավորեցվելու լուրջ ճնշմանը, արդյունաբերության զգալի հատվածը  ղեկավարվում է պետության կողմից, ¨ մասնավորեցված ձեռնակատիրությունների մեծ մասը պատկանում են Ռուսաստանի  կամ Ղազախստանի ներդրողներին: Այս հանգամանքը դրդում է կառավարությանը նույնիսկ ավելի շահագրգռված լինել միջամտելու գործատուների խնդիրներին, ¨ կառավարությունը  դա անելու համար մեծացնում է իր լծակները: 

4.3.2 Հայաստանի տնտեսության հիմնական հատվածը մնում է Լեռնային Ղարաբաղի պատերազմի վետերանների ձեռքում, ովքեր ստեղծել են արտոնյալ ձեռնարկատերերի խումբ: Մի¨նույն ժամանակ փոխադարձ ֆինանսական, գործարար  ¨ քաղաքական հարաբերություններ են հաստատվում գործարարների, պատգամավորների ¨ կառավարության քաղաքական գործիչների միջ¨: Այժմ, երբ Լեռնային Ղարաբաղի համար մարտնչողների սերունդը դուրս է գալիս ոլորտից, Եվրոպայի քույր գործատու կազմակերպությունների հետ համագործակցության արդյունքում Հայաստանի գործարար կազմակերպությունները հնարավորություն ունեն սկսելու սոցիալական գործընկերոջ ավելի ավանդական դերակատարումը: 
4.3.3 Էներգետիկ հատվածը Ադրբեջանի տնտեսության  90% -ն է կազմում ¨ գտնվում է նախագահի ուղղակի վերահսկողության ներքո: Այս հանգամանքը ¨ այն փաստը, որ տնտեսության այլ հատվածների գործարարների էլիտան կազմված է հիմնականում երիտասարդ ղեկավարներից, ովքեր հավատարիմ են պետական մարմիններին, նրանցից շատերը լավ կրթություն են ստացել ¨ վերապատրաստվել են Ար¨մտյան Եվրոպայում ¨ Միացյալ Նահանգներում, նշանակում է, որ գործատուների կազմակերպությունները ավելի ու ավելի են սկսում սոցիալական գործընկերոջ դեր կատարել: 

5. Արհեստակցական միություններ
5.1 Հարավային Կովկասի երեք երկրներում արհեստակցական միությունները շատ տարբերվում են մեկը մյուսից, որը մեծամասամբ բխում է նրանից, որ նրանք գործում են տարբեր տնտեսական, սոցիալական  ¨  քաղաքական պայմաններում: Նրանց ընդհանուր առանձնահատկություններից մեկն այն է, որ տարիներ շարունակ մերժում են անդամակցության հարցը, ¨ ավելի կամ պակաս հաջող փորձերը՝ բարեփոխելու հնացած կառուցվածքները ¨ կազմակերպչական մեթոդները: Չնայած բազում փորձերին, հնարավոր չի եղել ստեղծել իրական 
արհեստակցական միության այլընտրանքային տարբերակ, որոնք գոյություն ունեին անկախության ժամանակ, ¨ որտեղ գործնականում կազմակերպությունները ներկայացնում են բացառապես բանվորները: 
5.2 Այնուամենայնիվ, այս կազմակերպությունները տարբերվում են նրանով, թե որքան անկախ են պետական մարմիններից ¨ նրանով, թե որքան մոտ հարաբերություններ ունեն գործընկեր գործատու կազմակերպությունների հետ: 

5.2.1 Վրաստանի արհեստակցական միությունները համեմատաբար անկախ են կառավարությունից ¨ նախագահական վարչությունից, որի հետ նրանք կռվի մեջ են: Սա դժվար կացություն է, քանի որ ոչ հայրենասիրական վարքի մեղադրանքներ են առաջադրվում,իսկ պատերազմի ժամանակ նույնիսկ սաբոտաժի մեղադրանքներ:Բայց անկարելի է նա¨ չնկատել իշխանության ամբարտավանությունը ¨ այն, որ նրանք սոցիալական գործընկերների տեսակետները հաշվի չեն առնում: Արհեստակցական միությունները  ¨ բանվորների իրավունքները շատ դեպքերում ոտնահարվում են, ¨ նոր աշխատանքային օրենսգիրքն էլ ներկայացվեց առանց խորհրդակցության: 

5.2.2 Հայաստանի արհեստակցական միությունները, որոնք վերջինն էին երեք երկրների մեջ, որ սկսեցին բարեփոխումները, շատ հազվադեպ են ընդունում վճռական կամ անկախ կեցվածք պետական մարմինների հանդեպ, ¨ համասովետական կառուցվածքից անկախանալուց հետո որ¨է  լուրջ բարեփոխում չեն ստանձնել: Դրա պատճառը պատերազմական իրավիճակն էր ¨ երկրի քաղաքական այն սկզբունքը, որ իշխանությունների համար պահանջում էր անհրաժեշտ աջակցությունը որպես հայրենասիրական պարտականություն: Արհեստակցական միության համադաշնության կառավարման փոփոխությունը, որը տեղի ունեցավ 2007 թվականին, հնարավորություն կտա, որ այն իր գործողություններում դառնա ավելի ակտիվ  ¨ անկախ: 

5.2.3 Այն պահից սկսած, որ ներկայիս կառավարող թիմը իշխանության եկավ, Ադրբեջանի պետական մարմինները էական նշանակութուն սկսեցին տալ սոցիալական երկխոսությանը ¨ սոցիալական ներդաշնակության երաշխավորմանը:Արհեստակցական միությունները, որոնք աջակցում են այս քաղաքականությանը, ցանկանում են հնարավորինս շատ բաների հասնել բանվորների համար, մի¨նույն ժամանակ  խիստ բախումների մեջ չմտնելով  ¨ ազգային միասնությունը որ¨է ռիսկի չենթարկելով: Սա առաջացրել է արհեստակցական միությունների առանձնահատուկ կորպորատիվ մոդել, հատկապես ամենահարուստ արդյունաբերական հատվածում(էներգետիկա) ¨ պետությանը պատկանող ծառայությունների հատվածում: Արհեստակցական միությունները, որոնք ունեն համեմատաբր զգալի անկախություն, ակտիվորեն պայքարում են սոցիալական իրավունքների ¨ իրենց անդամների բարեկեցության համար, մի¨նույն ժամանակ խուսափելով կառավարության հետ ուղղակի  առճակատումից, որը թվում է, որ ներկայիս միակ հնարավոր ռազմավարությունն է:
6. Հասարակական կազմակերպություններ , որոնք այլ շահեր են ներկայացնում 
6.1 Հասարակական կազմակերպությունները Հարավային Կովկասում կարելի է բաժանել երեք խմբի՝ հիմնված այն բանի վրա, թե նրանք ինչպես են միջոցներ գտնում իրենց գործունեության համար.
· Անկախ հասարակական կազմակերպություններ, որոնք ֆինասավորում են իրենց գործունեությունը անդամների նվիրատվություններով, կազմակերպությունից դուրս ծառայություններ մատուցելով կամ կուտակված ¨ կամ ժառանգած հարստության միջոցներով,
· Հասարակական կազմակերպություններ, որոնք ստեղծվում, ֆինանսավորվում ¨ ղեկավարվում են կառավարության կողմից,
· Հասարակական կազմակերպություններ, որոնք կախում ունեն արտաքին, սովորաբար արտասահմանյան դոնորներից:
6.2 Հարավային Կովկասի տարածաշրջանի հասարակական կազմակերպություններին բնորոշ առանձնահատկություններից է նպատակների ¨ խնդիրների մեծ բազմազանությունը, ինչպես նա¨ նրանց հաճախակի անցումային բնույթը: Հասարակական կազմակերպությունները հաճախ ստեղծվում ¨ հետագայում անհետանում են՝ կատարելով մեկ առանձնահատուկ խնդիր, կամ էլ անհետանում են, երբ ֆինասավորումը դադարում է: 

6.3 Քաղաքացիական հասարակության կազմակերպությունների ավանդույթի պակասը, զինված հակամարտությունները ¨ կազմակերպությունների գործունեության ֆինանսավորման հետ կապված դժվարությունները ցույց են տալիս, որ իսկապես անկախ կազմակերպություններ ստեղծելը քիչ հավանական է: 

6.4 Տնտեսական սնանկացումից ¨ սոցիալական աղետից հետո, որը առաջացավ Սովետական Միության փլուզման սկզբնական շրջանում,  քաղաքացիական հասարակության զգալի մասը իրենց ջանքերն ուղղեցին աղքատության դեմ պայքարին ¨ մարդկանց կենսամակարդակի բարձրացմանը: 

6.4.1 Թվում է, որ քաղաքացիական հասարակությունը ամենադինամիկ կերպով զարգանում է Վրաստանում:Կան մոտավորապես 100 հասարակական կազմակերպություններ, որոնք անկախ դիտորդների կողմից ճանաչում են ստացել  ¨ ակտիվ են այնպիսի ոլորտներում, ինչպիսիք են աղքատության դեմ պայքարը ¨ օրինականության խթանումը, մարդու ¨ փոքրամասնությունների իրավունքները, զանգվածային լրատվության միջոցների ազատությունը, շրջակա միջավայրի պաշտպանությունը ¨ էներգետիկ անվտանգությունը: 

6.4.2 Հայաստանում հասարակական կազմակերպությունների հիմնական խմբերը ուղղակիորեն լիազորված են կառավարության կամ միջազգային կազմակերպությունների կողմից քաղաքական վերլուծություններ կատարելու կամ ռազմավարական փաստաթղթեր կազմելու հարցում: Կան այլ հասարակական կազմակերպություններ, որոնք ծրագրեր են իրականացնում կրթության, առողջության պահպանման ¨ սոցիալական պաշտպանության ոլորտում: Հետաքրքիր եր¨ույթ է, որ հասարակական կազմակերպությունները ծրագրի ավարտից հետո  փոխակերպվում են փոքր առ¨տրային ձեռնարկատիրությունների: 

6.4.3 Ադրբեջանում ՄԱԿ-ի Զարգացման ծրագրի աջակցությամբ 1999 թվականին հիմնվեց հասարակական կազմակերպությունների ազգային համաժողովը, որը ներկայացնում է ավելի քան 400 հասարակական կազմակերպությունների, որոնք մասամբ կախում ունեն կառավարությունից, արտասահմանյան հովանավորներից կամ ընդդիմադիր կուսակցություններից, ¨ կան քիչ թվով հասարակական կազմակերպություններ, որոնք ինքնաֆինասավորմամբ են գործում՝ ծառայությունների դիմաց վարձեր գանձելով: Այս ամենից զատ կան նա¨ քիչ թվով կազմակերպություններ, որոնք քաղաքական չեզոքություն են պահպանում ¨ ապագայում կարող են ավելի մեծ դեր խաղալ կարծիք ձ¨ավորելու խնդրում:
7. Հեռանկարներ ¨ առաջարկություններ
7.1 Եվրոպական Հար¨անության Քաղաքականության գործողությունների պլանների իրականացումը իրենից ներկայացնում է մինչ այժմ չօգտագործված հնարավորություն՝ հզորացնելու սոցիալական ¨ քաղաքացիական երկխոսությունը Հարավային Կովկասի երկրների հետ եվրոպական համագործակցության շրջանակներում: 

7.1.1 Եվրախորհուրդը պետք է խրախուսի Հարավային Կովկասի երկրների կառավարություններին, որպեսզի նրանք գործողությունների պլանների շուրջ խորհդակցեն սոցիալական գործընկերների ¨ այլ քաղաքացիական հասարակության կազմակերպությունների հետ ¨ նրանց մասնակից դարձնեն՝ միացյալ ուժերով իրականացնելու, վերահսկելու ¨ գնահատելու պլանները: Նույնիսկ Եվրամիության ներկայացուցիչների ¨ ընտրված կազմակերպությունների հետ ուղղակի շփումները չեն կարող փոխարինել դրան: Այն կարող է կար¨որ լինել  ¨՛ գործողությունների պլանների իրականացման համար, ¨՛ բարձրացնելու քաղաքացիական հասարակության կար¨որությունն ու դերը: 
7.1.2 Գործողությունների պլանների ¨ Գործընկերության ¨ Համագործակցության մասին պայմանագրերի շուրջ տարվող բանակցությունների ժամանակ Եվրախորհուրդը պետք է ավելի շատ ուշադրություն դարձնի մարդու իրավունքների պաշտպանությանը, ժողովրդավարության չափանիշներին, սոցիալական ¨ քաղաքացիական երկխոսության սկզբունքներին, ներառյալ միավորվելու ազատությանը  ¨ հավաքական բանակցություններ կազմակերպելու իրավունքին: Ցանկալի կլինի, որ  գործողությունների պլանների իրականացման մասին տարեկան հաշվետվություններում ներառվի այս խնդիրների խորքային գնահատում: 
7.1.3 Եվրոպական ինստիտուտների հետ աշխատելով ¨ սերտորեն համագործակցելով քաղաքացիական հասարակության կազմակերպությունների հետ՝ երկրների կառավարությունները առանձին պետք է Եվրամիությանը, նրա ինստիտուտներին  ¨ օրենսդրական ակտերի ընդհանուր համակցությանը, ինչպես նա¨ հար¨անության քաղաքականությանը ¨ գործողությունների պլաններին վերաբերող մեծ քարոզարշավ իրականացնեն: Համապատասխան միջոցներ ¨ ֆինանսավորման աղբյուրներ պետք  է նկատի առնվեն:Հնարավոր միջոցներից մեկը կարող է լինել Եվրոպական փոքր դրամաշնորհների հատկացումը քաղաքացիական հասարակության կազմակերպություններին հենց այս նպատակի համար:  

7.2 Նորաստեղծ Ար¨ելյան Գործընկերության նախաձեռնությունը նոր հնարավորություն կընձեռի հզորացնելու կապերը Հարավային Կովկասի երկրների քաղաքացիական հասարակության կազմակերպությունների ¨ Եվրամիության միջ¨, ավելին՝ կաջակցի քաղաքացիական երկխոսությանը այդ երկրներում: 

7.3 Ար¨ելյան Գործընկերության նախաձեռնության առաջարկը՝ կազմակերպելու քաղաքացիական հասարակության համաժողով, նպատակ ունի խթանել կազմակերպությունների միջ¨ համագործակցությունը  ¨ օգնել նրանց ¨ իշխանության միջ¨ երկխոսությանը, որը կար¨որ նախաձեռնություն է, բայց այն պետք է վերահսկվի Եվրոպական ինստիտուտների կողմից, որպեսզի երաշխավորվի, որ այս երկխոսությունը անկեղծ է: 

7.3.1 Պետք է ջանալ երաշխավորելու, որ ներկայացուցիչները ժողովրդավար մեթոդներով են ընտրվել մասնակցելու համար համաժողովին, ¨ որ համաժողովում պետք է ընդգրկվեն ամենաներկայացուցչական, ժողովրդավարական ¨ անկախ կազմակերպությունները:Տնտեսական  ¨ սոցիալական հարցերով եվրոպական հանձնաժողովը կար¨որ դեր կարող է խաղալ այս գործընթացում, ապահովելով, որ այս չափանիշները հարգված են, նա¨ համաժողովի անցկացման ժամանակ: 
7.3.2 Բացի այդ, եթե համաժողովը որպես մարմին, ընդգրկեր Ար¨ելյան Գործընկերության մեջ ներգրավված այլ երկրների ներկայացուցիչներ, այն հնարավորություն կտար քաղաքացիական հասարակությանը ընդլայնել բազմակողմ համագործակցության սկզբունքը՝ շրջապատելու Հարավային Կովկասից դուրս երկրները:
7.4 Ար¨ելյան Գործընկերությունը պետք է խթանի մարդկանց ¨ կազմակերպությունների միջ¨ արդյունավետ շփումները կրթության, գիտության, մշակույթի ոլորտներում, ինչպես նա¨ խտրականության ¨ անհանդուրժողականության դեմ պայքարը ¨ մարդկանց փոխադարձ հարգանքը: Այս ամենին հասնելու համար Հարավային Կովկասի երկրներում ապրող մարդկանց համար մուտքի արտոնագիր (վիզա) ստանալու գործընթացը պետք է դարձնել ավելի դյուրին:
7.5 Ե՛վ Եվրոպական Հար¨անության Քաղաքականությունը, ¨՛ Ար¨ելյան Գործընկերությունը հնարավորություն են ընձեռում Հարավային Կովկասի երկրների քաղաքացիական հասարակությանը   ոչ միայն կապ հաստատել Եվրամիության ինստիտուտների հետ, այլ նա¨ երկկողմ համագործակցությամբ զբաղվել  Եվրամիության գործընկեր կազմակերպությունների հետ: Նա¨ շատ օգտակար կլինի ստեղծել մի մեխանիզմ, աջակցելու Եվրամիության նմանատիպ կազմակերպությունների համագործակցության հաստատմանը: Հարավային Կովկասի երկրներին ցավ  պատճառող խնդիրներից մեկը շարունակվող զինված հակամարտություններն են: Բացի Եվրամիության ինստիտուտների ակնհայտ  դերից՝ փորձելու լուծել այս հակամարտությունները, թվում է, որ քաղաքացիական հասարակության կազմակերպությունները կարող են օգնող դեր տանել խաղաղության հաստատման գործընթացում, հատկապես այն խթանելով իրենց սեփական ժողովուրդների մեջ: Համատեղ տարածաշրջանային նախաձեռնությունները կարող են հատկապես կար¨որ լինել այստեղ, հակամարտող երկրների գործընկեր կազմակերպությունների միջ¨ կապեր հաստատելով, որպես հաշտեցման դժվար գործընթացի սկզբնակետ (ելակետ): 
Բրյուսել,   2009 թվականի մայիսի 14.  
	Տնտեսական  ¨ սոցիալական հարցերով եվրոպական հանձնաժողովի նախագահ՝

